
Martin Luther King Jr.: Naroman
mundu nian ba direitus umanus

12 Janeiru 2017

Martin Luther King Jr. nia estatua iha Monumentu iha Washinton, hodi f6 onra ba pastor Amerikanu ne’e, ativista
sosial no premiadu Nobel da Paz (Departamentu Estadu)

Martin Luther King Jr. kofiesidu nudar erdi ne’ebé luta no mate hodi hakotu
deskriminasaun rasial no promove direitus sivis iha Estadus Unidus. Maibé ninia
influensia no inspirasaun bele sente iha railiur husi nia nasaun orijin.

Estrada no avenida barak mak tau naran King, bele hetan iha fatin barak iha
mundu raiklaran, husi Niger ba too Australia, Brazil too ba Alemanfa. Iha jardin
boot ida tau nia naran fatin ne’e iha Paris, igreja ida iha Debrecen, Hungria,
eskola ida iha Yaounde, Kamerun, no até ponte ida iha Ouagadougou, Burkina
Faso mos uza nia naran.

Durante ninia moris, King konsientemente liga nia luta ba igualdade doméstika
ho preokupasaun internasional. Nia nudar porta-voz kritiku hasoru governu
aparteid Afrika Sul nian no kolonialismu Europeu iha Afrika. Nia apoia reforma
agraria ba populasaun agrikultér iha Amérika Latina no nia konsidera kiak
hanesan kestaun direitus umanus internasional ida.

King no nia movimentu direitus sivis Amerikanu ajuda fé inspirasaun

ba adopsaun iha tinan 1965 ba Konvensaun Internasional Eliminasaun Forma
hotu Diskriminasaun Rasial ne’ebé nudar tratadu direitus umanus internasional
ba dahuluk hafoin Konvensaun tinan 1948 ba Prevensaun no Kastigu ba Krime
Jenosidiu.

Maibé King ninia legadu makaas bele sente barak liu iha ninia filozofia, ne’ebé
adopta forma la-uza violénsia no defende makaas dignidade umana, hetan
inspirasaun husi Mahatma Gandhi nia kampafa la-uza violénsia hodi hakotu
kolonialismu Britaniku iha India. King hafoin ne’e inspira fali ema sira seluk hodi
muda sira nia sosiedade liu husi forma la-uza violénsia, komesa husi movimentu
solidariedade harahun okupasaun Soviétika iha Poldnia too ba Nelson Mandela
nia luta hodi hakotu dominasaun apartheid iha Afrika Sul.

Loron ohin, kuaze tinan 50 hafoin ema oho nia, ema barak mds maka kontinua
luta ho baze ba King nia deklarasaun ne’ebé ho sentidu global katak “injustisa
iha ne’ebé deit nudar ameasa ba justisa iha fatin hotu”.

